
Vedtak Reguleringsendring Leikvollstølen - Torpoåsen planID 2009001 

Saksgang 

Saksnr. Utval Møtedato 

64/25 Sektorutval for teknisk, næring og ressurs 23.09.2025 

 Kommunestyret  

 

 

Rådmannen si innstilling 

Ål kommunestyre godkjenner med heimel i plan og bygningslova §§ 12-12 og 12-14 

Reguleringsendring for del av detaljreguleringsplan Leikvollstølen – Torpoåsen, planID 

2009001 med tilhøyrande føresegner.  

 

Saka vert avgjort av:  

Kommunestyret 

 

Vedlegg: 

1 Reguleringsbestemmelser_Leikvollstølen II_PS64_25  

2 Regplan_Leikvollstølen II_250925  

3 Merknad frå Bente Bråten  

4 Uttale frå Statsforvaltaren  

5 Uttale frå Buskerud Fylkeskommune  

6 Uttale frå Naturvernforbundet i Hallingdal  

7 Saksprotokoll Klage på vedtak Reguleringsendring Leikvollstølen - Torpoåsen, planID 

2009001 

 



8 Saksprotokoll 4. gongs handsaming Reguleringsendring Leikvollstølen - Torpoåsen 

planID 2009001 

 

 

Dokument i saka:    

Alle dokument ligg i Elements sak nr. 2022/1538.  

 

Saksopplysningar:   

Nye opplysningar til kommunestyrehandsaminga 16.10.2025: Plankart og planføresegn er 

retta i samsvar med STNR-vedtaket frå klagesakshandsaminga 17.06.2025 og STNR-vedtaket 

18.09.2025. Saksutgreiinga er elles uendra 

----------------------------------------------------------------------------------------------------------------------- 

Kommunestyret vedtok i møtet 20.02.2025, sak 19/2025, Reguleringsendring for del av 

Detaljreguleringsplan Leikvollstølen – Torpoåsen, planID 2009001. Etter at planvedtaket vart 

kunngjort, kom det inn klage frå Naturvernforbundet i Hallingdal. Klaga vart handsama i 

STNR i sak 44/2025 i møtet 17.06.2025, og klaga vart tatt delvis til følgje då det vart vedteke 

å flytte tomt 26 og 27 til området nedanfor tomt 16 og 17, samt å regulere tidlegare 

plassering av tomtene om til omsynssone naturmiljø (H560) med supplerande føresegn om 

forbod mot hogst og tekniske inngrep. Vidare vart det vedteke å sende planen på avgrensa 

høyring. Planen var på høyring frå 04.07.2025 - 22.08.2025, og det kom inn fire merknader.  

 

Forhold til overordna plan:   

Reguleringsplan for Leikvollstølen vart første gong vedteke 17.10.2013. Reguleringsendringa 

for del av Leikvollstølen vart handsama og vedteke i kommunestyret den 20.02.2025. 

Planområdet ligg innanfor felt F6-16 i kommuneplanens arealdel (2010-2022), avsett til 

fritidsbebyggelse. 

 

Miljøkonsekvensar:   

Ved at klaga vart tatt delvis til følgje, ved å flytte tomt 26 og 27, unngjekk ein å bygge ned 

den sårbare naturtypen lågurtsfuruskog. Dette arealet vart vidare vedtatt regulert til 

omsynssone naturmiljø (H560), med supplerande føresegn om forbod mot hogst og tekniske 

inngrep. Elles vert det vist til tidlegare vurderingar i føregåande saksinnstillingar.  

 



Helse-/miljø og beredskapstilhøve:   

Ingen nye moment i saka som omhandlar dette, og det blir vist til vurdering gjort i samband 

med tidlegare handsaming av saka. 

 

Økonomiske konsekvensar: 

Ingen kjende for Ål kommune 

 

Vurdering: 

I den avgrensa høyringa kom det inn fire merknader.  

Statsforvaltaren i Østfold, Buskerud, Oslo og Akershus hadde ingen spesielle merknader til 

endringa.  

 

Buskerud Fylkeskommune meiner i sitt høyringssvar at det er positivt at det er sett av 

omsynssone H570 kulturmiljø innanfor planområdet. Vidare ber dei om at siste setning i 

planføresegn 8.2 blir fjerna, då nyare tids kulturminne ikkje blir påverka i undergrunnen. Det 

er tilstrekkeleg at denne setninga er med i føresegn knytt til omsynssone H730, bandlagd 

etter kulturminnelova. Rådmannen innstiller derfor på å ta ut siste setning i planføresegn 

8.2: «Innenfor områdene skal det ikke forekomme noen form for inngrep i grunnen eller 

andre tiltak uten løyve fra kulturvernmyndighetene.»  

 

Grunneigarane av gards- og bruksnummer 18/10, Bente Bråten og Frode Gravelsæter, skriv 

at tomt 26 no er lagt inn på deira eigedom, noko dei ikkje ynskjer. Dette vart også påpeikt 

under høyringa i 2022, som då vart ivareteke. Planfremmar har derfor justert grensene til 

tomt 26 og sendt inn eit revidert plankart, som ligg vedlagt. Rådmannen innstiller på å 

justere grensene for tomt 26 for å unngå g/b nr. 18/10, i tråd med vedlagt plankart datert 

250825.  

 

Den siste merknaden er frå Naturvernforbundet i Hallingdal (NiH) som meiner det er positivt 

at STNR ynskjer at tidlegare plassering av tomtene 26 og 27 vert regulert som omsynssone 

naturmiljø (H560), med forbod om hogst og tekniske inngrep. Men dei meiner likevel at 

kunnskapsgrunnlaget og kartlegginga av naturmangfaldet i området rundt Leikvollstølen er 

svært mangelfull, at planforslaget er i strid med nye statlege føringar og manglar ein 



oppdatert, heilskapleg vurdering av konsekvensane for landskap, naturmangfald og 

friluftsliv. NiH meiner derfor at planen må avvisast.  

 

Det er ingen nye opplysningar knytt til merknaden frå Naturvernforbundet i Hallingdal, og 

Rådmannen viser derfor til vurderinga ved klagehandsaminga i STNR i sak 44/2025 i møtet 

17.06.2025.  

 

Rådmannen innstiller på å endre grensene på tomt 26, og endre føresegn 8.2 i tråd med 

merknad frå Buskerud fylkeskommune. Vidare må planmaterialet oppdaterast i tråd med 

vedtak i klagehandsaminga i STNR i sak 44/25 i møte den 17.06.25 før endeleg vedtak i 

kommunestyret.  

 

 

 

Ål, 7.10.2025 

 

Karsten Popp Dideriksen Torfinn Slåtto 

Rådmann Kommunalsjef drift og utvikling 

 



Kommunestyret har behandla sak 85/2025 i møte den 16.10.2025 

 
Behandling 

Ivar Brevik (Sp) innleia om saka. 

  

Det var ingen nye framlegg. 

  

Votering: 

Rådmannen si innstilling vart samrøystes vedteke. 

 

Vedtak: 

Ål kommunestyre godkjenner med heimel i plan og bygningslova §§ 12-12 og 12-14 

Reguleringsendring for del av detaljreguleringsplan Leikvollstølen – Torpoåsen, planID 

2009001 med tilhøyrande føresegner.  

